
   2020 წლის				             		 	ქ. თბილისი



,,საყოველთაო ჯანდაცვაზე გადასვლის მიზნით გასატარებელ ზოგიერთ ღონისძიებათა შესახებ’’ საქართველოს მთავრობის 2013 წლის 21 თებერვლის N36 დადგენილებში ცვლილების შეტანის თაობაზე


მუხლი 1 ,,საქართველოს მთავრობის სტრუქტურის, უფლებამოსილებისა და საქმიანობის წესის შესახებ” საქართველოს კანონის მე-5 მუხლის ,,ო” ქვეპუნქტის, ,,ჯანმრთელობის დაცვის შესახებ” საქართველოს კანონის მე-19 მუხლისა და „სახელმწიფო შესყიდვების შესახებ“ საქართველოს კანონის პირველი მუხლის 3​1 პუნქტის „კ“ ქვეპუნქტის გათვალისწინებით, დამტკიცდეს თანდართული „საყოველთაო ჯანმრთელობის დაცვის სახელმწიფო პროგრამის’’:

1. დანართი №1.9-ის (,,მედიკამენტებით უზრუნველყოფა’’) მე-7 პუნქტი ჩამოყალიბდეს შემდეგი რედაქციით:
,,7. ამ დანართის პირველი პუნქტით განსაზღვრული ფარმაცევტული პროდუქტის ნუსხა, ფასი და პირობები, რომელსაც უნდა აკმაყოფილებდეს ამ დანართის პირველი პუნქტის „ა“ ქვეპუნქტით გათვალისწინებული ფარმაცევტული პროდუქტი განიხილება და დგინდება კომისიური წესით. კომისიის შემადგენლობა განისაზღვრება მინისტრის სამართლებრივი აქტით;’’
2. დანართი №1.9-ის (,,მედიკამენტებით უზრუნველყოფა’’) მე-7 პუნქტს დაემატოს 71 და 72 პუნქტები შემდეგი რედაქციით:
,,71.  ამ დანართის მე-7 პუნქტით განსაზღვრული ფარმაცევტული პროდუქტის ფასი დადგინდეს იმავე ფარმაცევტულ პროდუქტზე, საქართველოს ბაზარზე არსებული ფარმაცევტული კომპანიების მიერ წარმოდგენილი ფასის, სსიპ ჯანმრთელობის ეროვნული სააგენტოს მიერ ჩატარებული ბაზრის კვლევისა და 2020 წლის განმავლობაში ფარმაცევტული პროდუქტების სახელმწიფო შესყიდვის მიზნით, მიმდინარე კონსოლიდირებული ტენდერ(ებ)ის ფასის გათვალისწინებით.
72. ამ დანართის მე-7 პუნქტით გათვალისწინებული კომისიის გადაწყვეტილებით მიღებული ფარმაცევტული პროდუქტის ნუსხა, ფასის დადგენის წესი და პირობები, რომელსაც უნდა აკმაყოფილებდეს ამ დანართის პირველი პუნქტის „ა“ ქვეპუნქტით გათვალისწინებული ფარმაცევტული პროდუქტი, ასევე, ბენეფიციარების რეგისტრაციის წესი და მიმწოდებლების ანგარიშგებისა და შესრულებული სამუშაოს ანაზღაურების წესი მტკიცდება განმახორციელებლის  შესაბამისი ადმინისტრაციულ-სამართლებრივი აქტით.’’.
3.  დანართი №1.9-ის (,,მედიკამენტებით უზრუნველყოფა’’) მე-10 პუნქტი შეიცვალოს და ჩამოყალიბდეს შემდეგი რედაქციით:
,,10.  ამ დანართის მე-9 პუნქტის ფარგლებში მიმწოდებლების მიერ შესრულებული სამუშაო არ ანაზღაურდება ამავე დანართის მე-8 პუნქტის შესაბამისად მომსახურების მიმწოდებლებზე სსიპ – სოციალური მომსახურების სააგენტოს მიერ გადაცემული ფარმაცევტული პროდუქტის ოდენობის პროდუქტის გახარჯვამდე. ამასთან, აღნიშნული ფარმაცევტული პროდუქტის გახარჯვის შემდეგ ამავე დანართის ფარგლებში ბენეფიციარებზე გასაცემი შესაბამისი ფარმაცევტული პროდუქტის ნუსხა, ფასი, ასევე მიმწოდებლების ანგარიშგებისა და შესრულებული სამუშაოს ანაზღაურების წესი დამატებით განისაზღვრება ამავე დანართის მე-7 და ,,72“ პუნქტების შესაბამისად.’’.

მუხლი 2. დადგენილება ამოქმედდეს  ხელმოწერისთანავე.




პრემიერ-მინისტრი				                             		გიორგი გახარია


 






განმარტებითი ბარათი


,,საყოველთაო ჯანდაცვაზე გადასვლის მიზნით გასატარებელ ზოგიერთ ღონისძიებათა შესახებ’’ საქართველოს მთავრობის 2013 წლის 21 თებერვლის N36 დადგენილებში ცვლილების შეტანის თაობაზე საქართველოს მთავრობის  დადგენილების პროექტზე


ინფორმაცია სამართლებრივი აქტის პროექტის შესახებ:

2020 წლის 1 იანვრიდან ქრონიკული მედიკამენტებით უზრუნველყოფის სახელმწიფო პროგრამა ინტეგრირდა საყოველთაო ჯანმრთელობის სახელმწიფო პროგრამის ფარგლებში. პროექტის ფარგლებში განსაზღვრული ფარმაცევტული პროდუქტის ნუსხა, ფასი და პირობები, რომელსაც უნდა აკმაყოფილებდეს აღნიშნული ფარმაცევტული პროდუქტი დადგენილებით განსაზღვრული მოთხოვნის შესაბამისად, დამტკიცდა განმახორციელებლის შესაბამისი ადმინისტრაციულ-სამართლებრივი აქტით (N04-197/ო 01.04.20წ). ამასთან, პირველ ეტაპზე ბრძანებით განისაზღვრა მხოლოდ იმ მედიკამენტების ჩამონათვალი, რომელთა მარაგი 2020  წლამდე ,,ქრონიკული დაავადებების მქონე პირთა სამკურნალო მედიკამენტებით უზრუნველყოფის სახელმწიფო პროგრამით“ შესყიდული მედიკამენტების ფარგლებში ამოწურული იყო. 

ამ ეტაპზე, დღის წესრიგში დგას, აღნიშნულ ნუსხაზე იმ შესყიდული მედიკამენტების ჩამონათვალის დამატების საკითხი, რომელთა მარაგი უკვე ამოიწურა ან ამოიწურება უახლოეს თვეებში. აღნიშნული პროცესის ადმინისტრირებისთვის, სსიპ ჯანმრთელობის ეროვნულ სააგენტოს მიზანშეწონილად მიაჩნია ფარმაცევტული პროდუქტის ნუსხისა და ფასის დადგენა განხორციელდეს კომისიური წესით. 

აღნიშნულის გათვალისწინებით, წარმოდგენილია „საყოველთაო ჯანდაცვაზე გადასვლის მიზნით გასატარებელ ზოგიერთ ღონისძიებათა შესახებ“ საქართველოს მთავრობის 2013 წლის 21 თებერვლის N36 ცვლილების პროექტი, რომლის მიხედვით, ზემოაღნიშნული კომისიის შემადგენლობა განისაზღვრება მინისტრის სამართლებრივი აქტით, ხოლო კომისიის გადაწყვეტილებით მიღებული ფარმაცევტული პროდუქტის ნუსხა, ფასის დადგენის წესი და პირობები, რომელსაც უნდა აკმაყოფილებდეს აღნიშნული ფარმაცევტული პროდუქტი, ასევე, ბენეფიციარების რეგისტრაციის წესი და მიმწოდებლების ანგარიშგებისა და შესრულებული სამუშაოს ანაზღაურების წესი დამტკიცდება განმახორციელებლის  შესაბამისი ადმინისტრაციულ-სამართლებრივი აქტით.

პროექტის მიღებით გამოწვეული საფინანსო - ეკონომიკური შედეგების გაანგარიშება
ცვლილებების განხორციელება არ არის დაკავშირებული სახელმწიფო ბიუჯეტიდან დამატებითი ხარჯების გამოყოფასთან.


პროექტის მოსალოდნელი შედეგები
ფარმაცევტული პროდუქტის ნუსხის, ფასის დადგენის წესის და პირობების, ასევე, ბენეფიციარების რეგისტრაციის წესის და შესრულებული სამუშაოს ანაზღაურების სქემის დადგენა კომისიური წესით, ხელს შეუწყობს ადმინისტრირების პროცესის მოქნილობას.

განხორციელების ვადები
პროექტის განხორციელების ვადაა 2020 წლის 31 დეკემბრამდე.

პროექტის ავტორი და წარმდგენი
პროექტის ავტორი და წარმდგენია საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტრო.


 

	

